
Gipuzkoako xake elkarteei zuzenduta

Adiskide agurgarriak,

Gipuzkoako Xake Federazioko Zuzendaritza Batzordea zuengana zuzentzen da errespeturik
handienarekin, gardentasunez eta lankidetzarako borondatez.

Martxoaren 22an egindako Batzarrean azaldu zen bezala, egungo Zuzendaritza Batzordeak, 2025¢eko
ekainean bere eginkizunak hartu zituenak, egoera ekonomiko bereziki delikatua aurkitu zuen; azken
urteetan pilatutako galerien ondorioz. Neurri murriztaileak eta berrantolaketa ezartzera behartu gaitu
kudeaketa ekonomiko-finantzario baten ondorioz.

Ondo dakigu neurri hauek Gipuzkoako elkarte guztientzat ekarri duten ahalegina. Azken urtean
kilometraje gastuetarako partida kendu zen, baita urtean zehar dedikazio handiz antolatzen dituzuen
txapelketa pribatuetarako laguntzak ere. Era berean, doikuntza-neurriak hartu ziren lehiaketa ofizial
jakin batzuen sari ekonomikoei dagokionez, tartean Txapelketa Absolutua, egin behar izan den
gastuaren murrizketa orokorraren baitan.

Hain zuzen ere, horregatik, gure eskerrik beroenak modu argian helarazi nahi dizkizuegu. Klub guztien
ahalegin bateratuari esker, eta beste gastu arrunt batzuen kontrolari esker, egoera bideratzea lortu da eta
2025eko urteari dagokion ustiapen-kontuaren itxiera positiboa izan da; guzti hori Batzarrerako
bidalitako dokumentazioan jaso zenuten, eta zuen posta elektronikoetan duzue eskuragarri.

Halaber, argi eta garbi jakinarazi nahi dizuegu Zuzendaritza Batzorde hau ez dela mugatu barneko
gastu-kontrol neurriak hartzera. Aldi berean, modu aktiboan, etengabe eta zuzenean ari da lanean
Gipuzkoako Foru Aldundiko Kirol Sailarekin, jarduera federatiboaren funtsezko zati bat sostengatzen
duen funtzio publikoen eskuordetzarako izendapenezko hitzarmena berrikusteko, eguneratzeko eta
hobetzeko.

Gipuzkoako Xake Federazioak urteak daramatza nahikoa ez den hitzarmen batekin, gaur egungo
Gipuzkoako xakearen beharrei erantzuten ez dien kirol eta ekonomi errealitate batean iltzatuta. Egoera
horri buelta ematea ez da erraza, eta ez da egun batetik bestera lortzen. Zuzendaritza Batzorde honek lan
serioa, teknikoa eta jarraitua egin behar izan du: dokumentazio ekonomikoa prestatu, benetako kostuak
justifikatu, kirol arloko behar berriak azaldu eta Federazioarentzat finantzaketa egokiago baten alde
irmoki defendatu.

Zentzu honetan, esan dezakegu urrats garrantzitsuak ematen ari garela federazioaren finantzaketa

hobetzeko eta Gipuzkoako Foru Aldundiaren aurrean beharrezkoa den errealitate bat plazaratzeko:

Gipuzkoako xakea hazi egin da, federazio-betebeharrak handitu dira, egitura-kostuak handiagoak dira,

eta indarrean dagoen hitzarmenak eguneratze sakona behar du. Zuzendaritza Batzorde honek lan hori
determinazioz bereganatu du, ulertzen baitugu Federazioak ezin duela iraganeko parametro
ekonomikoekin funtzionatzen jarraitu, egungo errealitate kirol, administratibo eta sozialak baliabide
askoz handiagoak eskatzen dituenean.

Hobekuntza horretatik abiatuta, baina oraindik ere zorrotz lanean jarraitzeko beharraz oso kontziente
izanik, Zuzendaritza Batzordeak ezinbestekotzat jo du lizentzien izapidetze- eta kobrantza-
sistema modernizatzea eta berrantolatzea. Egungo sistema konplexua da, ez da oso arina eta zaila da
behar den zehaztasunez eguneratzea. Gainera, Federazioa administrazio-berrantolaketa prozesu batean
murgilduta dago, honek barne hartzen du datu pertsonalen babesari buruzko araudira zorrotz egokitzea;
horretarako, arlo honetan lagunduko digun profesional espezializatu bat kontratatu dugu.

Berrantolaketa prozesu horren barruan, Zuzendaritza Batzordeak erabaki du etorkizunari begira
lizentzien kudeaketa aurreratua sistema ezartzea. Horrek esan nahi du 2027. urteari dagozkion
lizentziak 2026ko azaroa eta abendua bitartean izapidetuko direla, helburua izanik 2027ko

urtarrilaren letik aurrera indarrean egoteko, edo, nolanahi ere, lehiaketa ofiziala hasi baino lehen.

Lizentzien izapidetze- eta ordainketa-prozedura berria

2026ko urrian zehar, Federazioak klub bakoitzari hasierako proposamen bat helaraziko dio, aurreikusten
diren lizentzia aktiboekin, elkarte bakoitzak garaiz berrikusi ahal izan ditzan egokiak iruditzen zaizkion
alta eta bajak. Ulertzen dugu epe honekin klub bakoitzak baieztatu ahal izango duela zeintzuk izango
diren benetan parte hartuko duten jokalariak, eta beharrezkotzat jotzen dituen neurri ekonomiko eta
antolakuntzazkoak garaiz hartu ahal izango dituela.

Behin informazio hori berrikusi ondoren, 2026ko azaroa eta abendua bitartean dagokion lizentzien
fakturak igorriko dira. Ondoren, Federazioak dagokion banku-erreziboa bidaliko du klub bakoitzak
emandako kontu-zenbakira.

Horrela, sistema ez da jada klub bakoitzak egindako transferentzietan soilik oinarrituko, Federazioak
berak kudeatutako ordainketa-mekanismo ordenatuago, arinago eta trazagarriago baten bidez antolatuko

da.

FEDERACION GUIPUZCOANA DE AJEDREZ
GIPUZKOAKO XAKE FEDERAKUNTZA
Anoeta Pasealekua, 5 Dpto, 11 —20014 DONOSTIA

Teléfono 943 47 46 04
e-mail: xake@fgajedrez.org - Web: www.fgajedrez.org



e

49

¢

f.g.a. / g.x.f.

Era berean, ondoren gertatzen diren jokalarien alta berriak banaka izapidetzen jarraituko dira: dagokion

lizentzia jaulkiko da, faktura, eta ondoren ordainketa erreziboa igorriko da. Sistema honek
federazio-lizentzien multzoaren kontrol zehatzagoa, puntualagoa eta seguruagoa ahalbidetuko du.
Datuen babesa eta 2027ko lizentzietarako derrigortasuna (erantsitako agiria)

Komunikazio honekin batera, eranskin gisa bidaliko da Gipuzkoako Xake Federazioaren datu
pertsonalen tratamendurako informazio- eta baimen-agiria. Agiri hori datuen babesari buruz indarrean
dagoen araudira egokitzeko eta betetzeko prozesuaren parte da, eta ezinbestekoa izango da 2027ko
federazio-lizentziak behar bezala izapidetzeko.

Beraz, 2027rako federazio-lizentzia izapidetu nahi duen edozein pertsonak, bere klubaren bidez edo
modu independentean, datuen babeserako erantsitako agiria bete eta sinatu beharko du. Adingabeen
kasuan, dagokion aita, ama, tutore edo legezko ordezkariak bete eta sinatu beharko du.

Federazioak ezin izango du 2027ko federazio-lizentziarik izapidetu ezta aktibatu ere, baldin eta
aldez aurretik datuen babeserako agiria behar bezala beteta eta sinatuta ez badago; izan ere, hori
ezinbesteko baldintza da kudeaketa egokia, segurua eta indarrean dagoen araudiarekin bat datorrena
bermatzeko.

Eskatuko den informazioa federazio- eta kirol-kudeaketarako behar den gutxienekoa izango da soilik,
datuen minimizazio printzipioari jarraituz. Oro har, federatutako pertsona identifikatzeko, bere lizentzia
izapidetzeko, harreman kirol eta administratiboa kudeatzeko, eta dagokion kirol erakunde eta
organismoekin behar-beharrezko komunikazioak edo lagapenak egiteko beharrezkoak diren datuak
eskatuko dira.

Tramite hau behin bakarrik egin beharko da, baldin eta lizentzia hurrengo urteetan etenik gabe aktibo
mantentzen bada. Beraz, agiria sinatu eta aurkeztu ondoren, ez da beharrezkoa izango denboraldi
bakoitzean berriro formalizatzea, salbu eta federatutako pertsonak baja ematen duen kasuetan eta
hurrengo urtean lizentziarik izapidetzen ez duenean. Kasu horretan, bere datuak indarrean dagoen
araudiaren arabera tratatuko dira, eta dagokionean ezabatuko edo gordeko dira, legez ezarritako epeei
jarraituz. Hurrengo urteren batean berriz federatuko balitz, beharrezkoa izango da dagokion agiria berriz
bete eta sinatzea.

Klubak, bere erantzukizunpean, prozedura hau bere jokalarien izenean bideratu eta izapidetu ahal izango

du, administrazio-kudeaketa errazteko; hala ere, beharrezkoa izango da federatutako pertsona bakoitzak,

edo adingabea bada bere legezko ordezkariak, agiria behar bezala sinatzea, lizentzia indarrean dagoen

araudiaren arabera behar bezala izapidetzeko ezinbesteko baldintza baita.
Garrantzitsua: datuen babeserako agiria bidaltzea ez da izaera informativo bat soilik. Agiria

betetzea eta sinatzea 2027ko federazio-lizentziak izapidetzeko beharrezko baldintza izango da.

Neurri honekin ez da soilik Federazioaren kudeaketa administratiboa eta kontablea hobetzea bilatzen,
baita klubentzako sistema argiago, ordenatuago eta seguruago bat eskaintzea ere, bai ikuspegi
ekonomikotik, bai araudia betetzearen ikuspegitik.

Azpimarratu nahi dugu aldaketa hau klubek egiten duzuen lanarekiko errespetu osoz planteatzen dela,
ondo baitakigu denboraldi osoan zehar egiten duzuen ahalegina handia dela, bai pertsonala, korolaren
inguruan eta antolakuntzakoa. Zuzendaritza Batzorde honen asmoa ez da zailtasun gehigarririk sortzea,
baizik eta guztion artean Federazio ordenatuago, sendoago eta eraginkorrago bat eraikitzea.

Norabide berean, eta gardentasuna indartzeko nahiz federazio-informaziora sarbide zuzena errazteko
helburuarekin, Zuzendaritza Batzordea prest dago, egoki iritziz gero, klubekin bilera
informatiboak egiteko, beharrezkotzat jotzen diren gai ekonomiko, administratibo eta
federatiboei buruz.

Bilera horien helburua izan daiteke Federazioaren egungo eta iraganeko kontuak azaltzea, baita
komunikazio honetan deskribatutako aldaketekin lotutako beste edozein gai lantzea ere, bereziki
lizentziak izapidetzeko eta ordaintzeko sistema berriari eta datuen babeserako erantsitako agiriaren
ezarpenari dagokienez.

Horretarako, klubentzako arreta eguna hileko lehen osteguna izango da ohiko moduan, betiere aurretik
hitzordua eskatuta; hitzordua posta elektronikoaren bidez edo Federazioaren Idazkaritzari jakinarazita
eskatu beharko da.

Hori dela eta, aldez aurretik eskertzen dizkizuegu zuen ulermena, zuen lankidetza eta, bereziki,
Gipuzkoako xakearekiko etengabe erakusten duzuen konpromisoa.

Jaso ezazue agur bero bat.

Donostia — San Sebastian, 2026ko ekainaren 9a
Gipuzkoako Xake Federazioko Zuzendaritza Batzordea

Ref n° 01/2026

Erantsitako agiria: Gipuzkoako Xake Federazioaren datu pertsonalen tratamendurako agiria.

